
RESOLUSYON BLG. 20-82 
RESOLUSYON NG KONSEHO NG LUNGSOD NG GLENDALE, CALIFORNIA NA 

NAG-AAMENDA SA IPINATUPAD NA RESOLUSYONG NAG-ISYU NG 
PAMPUBLIKONG KAUTUSAN KAUGNAY NG MORATORYUM SA KOMERSIYAL 
NA PAGPAPAALIS SA ILALIM NG PANG-EMERHENSIYANG AWTORIDAD NG 

LUNGSOD NG GLENDALE TUNGKOL SA COVID- 19; AT PARA SA MGA 
KAUGNAY AT NAAYON SA BATAS NA MGA LAYUNIN 

 
Samantalang, ang internasyonal, nasyonal, estado, at lokal na pangkalusugan at mga 

pampamahalaang awtoridad ay tumutugon sa paglaganap ng sakit sa paghinga na sanhi ng Coronavirus 
Disease 2019 (COVID -19), isang malubhang sakit sa paghinga sanhi ng isang bagong coronavirus. Ang 
sintomas ng virus ay may kasamang lagnat, ubo, at kakapusan sa paghinga, at ang mga nahawaang 
mga tao ay nakakaranas ng iba’-ibang pakiramdam, mula sa banayad na sakit hanggang sa malubhang 
karamdaman at kamatayan; at  

 
Samantalang, noong Marso 4, 2020, ang Gobernador ng Estado ng California ay nag-deklara 

ng “state of emergency” upang makapaglagay ng mga karagdagang resources, ipagtibay ang mga 
aksyong pang-emerhensiya na isinasaayos sa maraming mga ahensya at kagawaran ng estado, at 
tulungan ang Estado na maghanda para sa mas malawakang pagkalat ng COVID-19, at 

 
Samantalang, noong Marso 4, 2020, ang Board of Supervisors ng Los Angeles County at ng 

Department of Public Health ay nagdeklara ng lokal at pampublikong emerhensiyang pangkalusugan 
bilang tugon sa pagtaas ng pagkalat ng coronavirus sa buong bansa; at  

 
Samantalang, noong Marso 13, 2020, idineklara ng Pangulo ng Estados Unidos ng Amerika 

ang isang pambansang emerhensiya at ipinahayag na ang pamahalaang pederal ay gagawa ng 
pondong pang-emerhensiya upang matulungan ang estado at ang mga lokal na pamahalaan sa 
pagpigil sa pagkalat at pagtugon sa mga epekto ng COVID-19; at 

 
Samantalang, noong Marso 16, 2020, ang Konseho ng Lungsod ng Glendale, alinsunod sa 

Glendale Municipal Code Kabanata 2.84, at sa pamamagitan ng Resolusyon 20-28 ay nagdeklara ng 
lokal na emerhensiya at ipinatupad ang pagsasara ng at paglimita sa pagpasok o pagpunta sa ilang 
takdang pampublikong mga establisimiyento; at 

 
Samantalang, noong Marso 18, 2020, naglabas ang Direktor ng Serbisyong Pang-

emerhensiya ng Pambulikong Kautusan Blg. 3, na nagpapatupad ng moratoryong nagbabawal sa 
pagpapaalis sa residensiyal at komersyal na umuupa dahil sa hindi pagbabayad ng upa dahil sa 
COVID-19, at ang nasabing Kautusan noong Marso 24, 2020 ay binago, inaprubahan at pinalawig 
ng Konseho ng Lungsod at nagdagdag ng probisyong 14 na araw na nakasulat na paunawa para sa 
moratoryo sa ebiksiyon; at 

 
Samantalang, noong Marso 27, 2020, naglabas ang Gobernador ng isang Ehekutibong 

Kautusan (N-37- 20), na nagpapahaba sa panahon upang ang residensiyal na umuupa ay makatugon 
sa pagpapaalis sa pamamagitan ng pagbigay ng sulat bago ang takdang petsa ng pagbabayad ng 
upa o hindi lalampas sa pitong araw pagkatapos nitong hindi bayaran ang upa dahil sa COVID-19.  
Sa ilalim ng Kautusan ng Gobernador, ang nangungupahan ay kinakailangan lamang na magbigay 
ng dokumentasyon sa nagpapaupa na ang dahilan ay kaugnay sa COVID-19 sa oras ng pagbabayad 
ng hindi mabayarang upa, na may ligal na epekto na mapalitan ang 14 na araw na nakasulat na 
pahintulot ng Lungsod; at 

 
Samantalang, noong Abril 6, 2020, ang California Judicial Council (CJC) - ang awtoridad 

pang-administratibo sa mga korte ng estado - ay naglabas ng isang emerhensiyang kautusang 
nagbabawal sa pagbibigay ng ligal na pagpapatawag (summon) para sa ebiksiyon hanggang 90 araw 
pagkatapos i-deklara ng Gobernador ang emerhensiyang estado na may kaugnayan sa COVID-19 
na pandemya ay maalis, maliban na lamang kung ang pagpapaalis ay para sa kalusugan at kaligtasan 



at pagpapatuloy ng kasalukuyang kaso na na di baba sa 60 araw; at 
 

Samantalang, noong Abril 8, 2020, naglabas ang Direktor ng Serbisyong Pang-emerhensiya 
ng Pambulikong Kautusan Blg. 6, na binago ang Patakarang Moratoryum ng Ebiksiyon sa 
pagsasailalim ng mga ito sa Ehekutibong Kautusan ng Gobernador ukol sa residensiyal na ebiksiyon 
at sa kautusan ng Judicial Council ng California na nag-aantala sa mga paglilitis sa pagpapaalis at 
nagbabawal din sa mga nagpapaupa na sumingil o magkolekta ng mga di nabayarang singil o interes 
sa hindi bayad na upa, o gumawa ng hakbang na makaka-harrass sa pagtatangkang mangolekta ng 
ipinagpaliban na upa; at 

 
Samantalang, noong Abril 14, 2020, ang Konseho ng Lungsod sa pamamagitan ng 

Resolusyon Blg. 20-41, pinagtibay at pinalawig ang Pampublikong Kautusan Blg. 6 sa pamamagitan 
ng pagpapalawig ng panahon ng pagbabayad sa Moratoryum ng Pagpapaalis mula sa 6 na buwan 
hanggang 12 buwan at pinalawig ang pampublikong kautusan sa Moratoryum ng Ebiksiyon hanggang 
Mayo 31, 2020. 

 
Samantalang, ang mga nabanggit na mapanganib na kondisyon ay patuloy na 

nangyayari at nararanasan, at kinakailang palawigin ang pagpapatupad ng mga naunang mga 
resolusyon and pampublikong mga kautusan at magpatupad ng karagdagang mga pag-iingat 
para sa pagpapanatili ng mabuting kalusugan at kaligtasan ng publiko. 

 
 

ANG KONSEHO NG LUNGSOD NG GLENDALE AY NAGHAHAYAG NG 
PAGPAPATUPAD NG MGA SUMUSUNOD: 

 
SEKSIYON 1. Ang Emerhensiyang Pampublikong Kautusang nagpapataw ng 

moratoryum sa komersyal na pagpapaalis, awtorisado ng Pampublikong Kautusan Blg. 3, at 
pinahaba at inamenda ng Resolusyon Blg. 20-33, Pampublikong Kautusan Blg. 6, at Resolusyon 
Blg. 20-41, 20-54 at 20-61 (pinagsama-sama, ang “Prior Commercial Eviction Order”), ay ngayon 
inaamenda ayon sa sumusunod: 

 
A. Para sa mga layunin ng Pagpapataw ng Kautusan isang Moratoryum sa Komersyal 

na Pagpapaalis, ang isang Kwalipikadong Komersyal na Nangungupahan ay isang 
negosyong: May hindi hihigit sa 99 na empleyado sa lungsod ng Glendale mula noong 
Marso 16, 2020, o: Isang “Formula Business”. 

 
B. Para sa mga layunin ng Pagpapataw ng Kautusan isang Moratoryum sa Komersyal 

na Pagpapa-alis.  Para sa layuning ng Kautusang ito, ang isang Hindi Kwalipikadong 
Komersyal na Nangungupahan ay nangangahulugan na: (i) may 100 o higit pang 
empleyado sa lungsod ng Glendale mula Marso 16, 2020, o: Isang “Formula 
Business”. 

 
C. Sa paggamit dito sa Kautusan, ang “Formula Business” ay isang klase ng negosyo 

gaya ng restawran o “retail chain” na mayroong 11 o higit pa na lokasyon na nasa 
operasyon, o mayroon ng aprubadong lokal na gamit ng lupa o mga karapatang 
permiso, matatagpuan saan man sa mundo.  Karagdagan sa labing-isang 
establisimyentong nasa operasyon o may aprubadong lokal na gamit ng lupa o 
karapatang permiso para makapag-operasyon, ang isang Formula Business ay 
kailangang magpanatili ng dalawa or higit pa sa sumusunod na katangian:   may 
“standardized” na hanay ng mga paninda, may “standardized” na itsura, may 
“standardized” na palamuti at kumbinasyon ng kulay, may unipormeng kasuotan, may 
“standardized” na karatula, isang trademark o isang marka ng serbisyo. 

 
 

SEKSIYON 2. Kung anumang probisyon ng Pampublikong Kautusang ito o ang aplikasyon 
nito ay ipawalang bisa ng isang korte na may karampatang hurisdiksyon, ang pagpapawalang-
bisa ng probisyong iyon ay hindi makakaapekto sa iba pa nitong probisyon, seksiyon, o aplikasyon 
ng mga Kautusan o nitong Resolusyon na maaaring ipatupad na hindi maaapektuhan ng 



pinawalang bisang bisang probisyon o aplikasyon, at nangangahulugang ang bawat parirala, 
seksiyon, pangungusap, o salita ay ipinahahayag na maaaring paghiwahiwalayin. 

SEKSIYON 3. Anumang paglabag ng mga Pampublikong Kautusan sa itaas ay maaaring 
idulog sa Opisina ng City Attorney para sa pag-usig sa ilalim ng Glendale Municipal Code 
Kabanata 1.20, na nagsasaad ng mga multa na hindi hihigit sa $1,000 o pagkakulong na hindi 
hihigit sa anim na buwan.  Ang bawat opisyal ay dapat gumamit ng kanilang diskresyon sa 
pagpapatupad ng kautusang ito at laging isaisip ang intensyon ng kautusan.  Ang mga paglabag 
ay maaari ding ipatupad gamit ang mga probisyon ng Glendale Municipal Code Kabanata 1.24, 
na nagsasaad, kasama ang iba pang mga mekanismo para sa pagpapatupad, ng multang $400 
sa unang paglabag, $1,000 sa ikalawang paglabag, at $2,000 sa ikatlong paglabag. 

 
SEKSIYON 4. Ang Resolusyong ito at ang mga katuwang na kautusan ay hindi pumapalit 

sa anumang mas mahigpit na limitasyong ipinatutupad ng County of Los Angeles o ng Estado ng 
California. 

 
Pinagtibay ng Konseho ng Lungsod ng Glendale itong ika-9 ng Hunyo, 2020. 

 
ESTADO NG CALIFORNIA 
COUNTY OF LOS ANGELES 
LUNGSOD NG GLENDALE 

) 
) SS. 
) 

 

Ako si, Aram Adjemian, City Clerk ng Lungsod ng Glendale, ay nagpapatunay na ang 
nauunang Resolusyon Blg. 20-82 ay pinagtibay ng Konseho ng Lungsod ng Glendale, 
California, sa isang espesyal na pagpupulong na ginanap noong IKA-9 NG Hunyo 2020, at 
ito ay pinagtibay ng mga sumusunod na boto: 

 
Oo: 
Hindi: 
Hindi Dumalo: Wala 
Hindi Bumoto: Najarian 

 
 
 
 
 

 
 



 
 

LUNGSOD NG GLENDALE, CALIFORNIA 
PAG-UULAT SA KONSEHO NG LUNGSOD 

 

BAGAY NA TATALAKAYIN 
 

Pag-uulat: Muling Pagsasaalang-alang ng Kondisyong ang Komersiyal na Nangungupahan 
ay May Hindi Hihigit sa Limang Lokasyon Upang Maging Kwalipikado sa Anim na Buwang 
Panahon ng Pagbabayad sa Ilalim ng Komersiyal na Moratoryum sa Pagpapaalis 

 
1. Resolusyon na Nagbabago sa Moratoryum sa Komersyal na Pagpapaalis 

 
 

AKSYON NG KONSEHO 
 

 

AKSYON ADMINISTRATIBO 
 

Isinumite ni: 
Michael J. Garcia, City Attorney 
Philip S. Lanzafame, Director of Community Development 

 
Inihanda ni: 
Michael J. Garcia, City Attorney 
Philip S. Lanzafame, Director of Community Development 

 
Nirepaso ni: 
Michele Flynn, Director of Finance 
Roubik R. Golanian, P.E., Assistant City Manager 
Michael J. Garcia, City Attorney 

 
Inaprubahan ni: 
Yasmin K. Beers, City Manager 

REKOMENDASYON 
Binigyang kosiderasyon ng Konseho na amendahan ang Moratoryum sa Komersyal na 
Pagpapaalis kaugnay sa kondisyong ang mga komersyal na mga nangungupahan ay 
mayroong hindi hihigit sa 5 lokasyon o opisina upang maging karapat-dapat sa mas 
mahabang panahon ng pagbabayad na anim (6) na buwan. 

 

BACKGROUND/PAG-SUSURI 
Matapos ang pagpapatibay ng Konseho sa binagong Moratoryum sa Komersyal na 
Pagpapaalis sa pagpupulong noong Hunyo 2, 2020 na nagbibigay sa mga negosyong 
mayroong 5 o higit pa na lokasyon ay hindi karapat-dapat  sa mas mahabang anim na 
buwang panahon ng pagbabayad, ang Alkalde, mga miyembro ng Konseho, ang City 
Manager at mga kawani ay nakatanggap ng karagdagang feedback mula sa mga may-ari ng 
negosyo.  Sa konsultasyon kasama ang Alkalde, ang City Manager, isinama ang bagay na 
ito sa tatalakayin para sa karagdagang pagsasaalang-alang. 

Sa pagsunod sa patakaran sa Pagpapaalis sa Umuupa sa dahilang kaugnay ng 
emerhensiyang dulot ng Corona virus, hinahangad ng Konseho na magbigay ng kaluwagan 
sa pagbabayad ng upa sa maliliit na negosyo na maaaring walang mapagkukunan dahil sa 
pagkawala ng kita sa mahabang panahon sa pamamagitan ng pagbibigay sa kanila ng anim 
na buwan "ligtas na daungan'' para magbayad ng upa. Pinahihintulutan nito ang maliit na 
negosyo na makipag-ayos ng paraan sa pagbabayad ng upa at o maghanap ng komersyal 
na financing upang pondohan ang pabayad ng upa at ang mga gastos para sa muling 
pagbubukas. Sa kabilang panig, ang mga malalaking kumpanya ay inaasahang gumamit ng 
mga umiiral na mapagkukunang reserba upang gawing matatag ang mga nagpapa-upa sa 
pamamagitan ng pagsisimulang magbayad ng upa sa sandaling matapos ang emerhensiya; 
ang patakaran ay nanawagan sa malaking negosyong may mga kautangan na magbayad ng 
hindi bababa sa 33% ng halagang inutang bawat buwan upang ganap na mabayaran sa 
loob ng tatlong buwan. 

Sa pagsunod sa patakarang ito, hinahangad ng Konseho na magbigay ng katatagan kung 
saan kinakailangan at inaasahang ang mga surplus ay magamit upang matugunan ang mga 
obligasyon bilang isang paraan upang mabalanse ang pagiging patas sa pagitan ng mga 
komersyal na nangungupahan at nagpapaupa. Sa pagtukoy ng mga sangay ng mga 
nangangailangan ng tulong at mga maaaring makaraos sa bagyo, ang Konseho ay nagtakda 
ng mga pamantayan batay sa kung ang kumpanya ay nag-public trading, sa bilang ng mga 
empleyado nito sa Glendale, at sa kabuuang bilang ng mga lokasyong nasa isang 
pagmamay-ari. Napagpasyahan na ang lima o higit pang mga lokasyon ay ituturing na isang 
malaking kumpanya na ipinapalagay na magkaroon ng sapat na reserba upang matugunan 
ang kasalukuyang mga obligasyon at manatiling buhay para muling makabangon. 

 
Sa pagsunod sa mga pamantayan ng Konseho, napag-alaman ng mga kawani na may ilang 
mga lokal na mid-sized na mga kumpanyang mayroong higit sa limang mga lokasyon ngunit 
bilang isang solong pagmamay-ari na wala pa ring sapat na reserba na magamit sa 
kasalukuyang mga obligasyon; ito ang likas na katangian ng mga negosyong may mababang 
margin, lalo na sa mga industriya ng serbisyo sa pagkain (restawran). Lumalala ang 
kalagayan ng mga negosyong may maliliit na margin kapag pinanatili nito ang entidad na 
pagiging isang korporasyon na tumutugon sa pinatutupad na pinakamababang pamantayan 
sa pamumuhay, suwelduhang empleyado, pangangalaga sa kalusugan para sa lahat ng mga 



empleyado at iba pang mga benepisyo na nauugnay sa pagtatrabaho sa korporasyon.  
Kadalasan, ang mga operator ay napipilitang magbukas ng maraming mga yunit na 
magkakalapit upang masulit ang pinupuhunan o makamit and “economies of scale” sa 
pagpapatakbo ng higit pang mga yunit, hindi dahil sa mayroon silang malaking pondo kundi 
upang mapatugunan at mapanatili ang mga benepisyo at suweldong ibinibigay nila.  Ang 
pagpapanatili ng parehong sweldo at benepisyo para sa mga empleyado sa panahon ng 
isang kagipitan tulad ng COVID-19 ay nagdudulot ng malaking pinsala kung walang kita ang 
negosyo sa mahabang panahon. Sa kasalukuyang sitwasyon, ang pag-aalsang sibil na 
nagaganap sa ating bansa ay nagpapatindi sa sitwasyong nagpapanatiling sarado ng mga 
negosyo kahit na maari na silang magsimulang muling magbukas.  Para sa mga nasa mall o 
iba pang pag-aari kung saan maraming nangungupahan, kakaunti ang kanilang kontrol sa 
kakayahang mapatakbo sa labas ng mga limitasyong ibinibigay ng iba sa kanilang negosyo.  
Kung ang ari-arian ay isang Real Estate Investment Trust (REIT) o iba pang malalaking 
korporasyon, maaaring magkaroon sila ng mahina o hindi umiiral na ugnayan sa 
nagpapaupang may-ari, lalo na kung ang negosyong iyon ay matatagpuan sa labas ng 
rehiyon. 

Maraming mga halimbawa ng mga mid-sized na kumpanya sa Glendale na pag-aari ng 
pamilya, mga matatagal na nangungupahan na walang sapat na reserba upang matugunan 
ang kanilang kasalukuyang mga obligasyon sa maikling panahon. Ang nakakabahala sa 
mga negosyong ito ay ang mapipilitang magsara at mapalitan ng alinman sa mga bagong 
independyenteng may-ari o “national chain”, ang mga nangungupahan ng kredito na 
sumisira sa itinuturing na katangian ng mga lokal na maliliit na restawran at negosyo. Sa 
industriya ng pagkain kung saan ang sitwasyong ito ay marahil pinaka-karaniwan, kabilang 
sa mga mid-sized na mga negosyo ng Glendale ang: 
• Massis Kabob (6 na lokasyon) 
• Desantis Restaurant Concepts (dating ang Original Pete's Pizza)(? lokasyon) 
• Zankou Chicken (8 lokasyon) 
• Stone Oven (8 lokasyon) 
• Porto's Bakery (5 lokasyon) 

 
Ang isang halimbawa ng aplikasyon ng kautusan ng Glendale ay maaaring maipakita gamit 
ang Massis Kabob. Ang Massis Kabob ay isa sa mga unang nangungupahang retail ng 
pagkain sa Glendale Galleria na itinatag noong unang bahagi ng 1970s. Nanatili sila sa mall 
nang may halos 50 taon sa kasalukuyan at may mga 30-40 katao trabahador at may 
kasalukuyang renta na $40,000 kada buwan. Sa kanilang tagumpay ay nagpakita ng 
paglago, kahit na katamtaman, sa iba pang mga lokasyon. Ang pribadong prinsipal na 
korporasyon nito, ang International Grill, ay pag-aari at kinokontrol ng tatlong miyembro ng 
pamilya. Sa kanilang paglaki sa nagdaang panahon, kinakategorya siya sa ilalim ng 
kautusan ng Glendale bilang isang malaking negosyo na ipinapalagay na may kakayahang 
matugunan ang kanilang kasalukuyang mga  
obligasyon at manatiling buhay sa hinaharap.  Kasama sa mga obligasyong iyon ang 
$40,000 kada buwang upa, patuloy na suweldo ng anim na tagapamahala at benepisyo para 
sa 135+ kabuuang bilang ng mga empleyado.  Sa loob ng apat na buwan (Hulyo - Oktubre), 
ang Massis ay kailangang mayroong reserbang cash na hindi bababa sa $500,000 upang 
gastusin sa apat na buwan upang matugunan ang kanilang obligasyon sa Glendale para sa 
upa na pinakamalaking gastos. Kung mayroong ilang pagkakaiba-iba nito sa anim na 
lokasyon, kakailanganin nila ng reserbang pera na $2- $3M para mabuksan muli at mag-
operate hanggang sa susunod na quarter. Bilang isang negosyong may maliit na margin, ang 



Massis Kabob ay walang ganoong kalaking reserbang pondo para patakbuhin ito. 

Kung nais ng Konseho na baguhin ang kautusang ito upang magbigay din ng proteksyon sa 
mga mid-sized na negosyo, iminumungkahi ng mga kawani ang pagbabago na itaas ang 
kailangang bilang ng mga lokasyon na maging 11 o higit pa, o alisin ito nang buo upang 
ituring na mid-sized. Kung nais naman ng Konseho na panatilihin ang mga kinakailangang 
numero ng lokasyon, pinapayo din ng mga kawani na hindi ibilang ang mga negosyong 
"formula" o “chain business” tulad ng chain ng mga restawran o tindahang retail tulad ng 
sumusunod: “Ang formula business ay nangangahulugang isang uri ng negosyo, tulad ng 
restawran o mga retail chains, na mayroong labing isa o higit pang mga lokasyong 
gumagana, o may lokal na paggamit ng lupa o pahintulot ng mga karapatang naaprubahan 
na, na matatagpuan sa kahit saan sa mundo.  Bilang karagdagan sa pagkakaroon ng labing 
isa o higit pang mga lokasyon alinman sa pagpapatakbo o sa lokal na paggamit ng lupa o 
pahintulot na naaprubahan na para sa operasyon, ang formula business ay nagpapanatili ng 
dalawa o higit pa sa mga sumusunod: may hanay ng paninda na “standardized”, na may 
“standardized” na itsura, may palamuti o gamit na kulay na “standardized”, may ginagamit na 
unipormeng kasuotan, may “standardized” na tanda, may trademark o service mark.” 

PISKAL NA EPEKTO 
 

Walang epekto sa pananalapi na nauugnay sa bagay na ito. 
 
ALTERNATIBO 

 

1. Maaaring baguhin ng Konseho ang Moratoryum ng Komersyal na Pagpapaalis sa 
pamamagitan ng pag-amenda o pag-aalis ng kinakailangang bilang na ang nangungupahang 
komersyal ay dapat na may mas kaunti sa limang bilang ng mga tanggapan o lokasyon upang 
maging karapat-dapat sa moratorium na 6 na buwang panahon ng pagbabayad. 

2. Maaaring mapili ng Konseho na huwag baguhin ang moratoryum 

3. Ang Konseho ay maaaring pumili ng isa pang alternatibong hindi napili ng kanilang 
tauhan. 
 

PAHAYAG NG KAMPANYA 
 

N/A. 
 
 
MGA KATIBAYAN 
1. Wala 

